
	2.1.
BILEOG FAISNÉISE FORLÍONTAÍ MAIDIR LE CABHAIR LE hAGHAIDH INFHEISTÍOCHTAÍ I bhFORBAIRT LIMISTÉAR FORAOISE AGUS I bhFEABHSÚ INMHARTHANACHT NA bhFORAOISÍ



Ní mór an bhileog faisnéise seo a úsáid i ndáil le Státchabhair le haghaidh infheistíochtaí i bhforbairt limistéar foraoise agus i bhfeabhsú inmharthanacht na bhforaoisí mar a thuairiscítear i gCuid II, Roinn 2.1 de Threoirlínte an Aontais Eorpaigh maidir le Státchabhair in earnáil na talmhaíochta agus in earnáil na foraoiseachta agus i limistéir thuaithe (‘na Treoirlínte’).

1. Deimhnigh nach ndeonófar cabhair i ndáil le:
|_|	(a) caipiteal oibre;
|_|	(b) teidlíochtaí íocaíochta a cheannach;
|_|	(c) talamh a cheannach ar mhéid is mó ná 10 % den chaiteachas incháilithe iomlán i ndáil leis an oibríocht lena mbaineann, ach amháin i ndáil le talamh a cheannaítear le haghaidh caomhnú comhshaoil agus caomhnú ithreach ar mhórán carbóin, rud a d’fhéadfadh a bheith incháilithe le haghaidh ráta níos airde ná 10 %;
|_|	(d) ráta úis ar fhiachas, ach amháin maidir le deontais a thugtar i bhfoirm fóirdheontas ráta úis nó i bhfoirm fóirdheontas táille ráthaíochta.
2. Cuir in iúl an mbaineann na costais incháilithe leis na nithe seo a leanas:
|_|	Cabhair le haghaidh foraoisiú agus cruthú coillearnaí.  
(Roinn 2.1.1 de na Treoirlínte)
1. Cuir in iúl an mbaineann na costais incháilithe leis na nithe seo a leanas:
|_|	(a) foraoisí agus coillearnaí a bhunú:
|_| ar thalamh talmhaíochta, 
|_| ar thalamh neamhthalmhaíochta
|_|	(b) préimh bhliantúil in aghaidh an heicteáir chun costais an ioncaim talmhaíochta a tarscaoileadh agus costais na cothabhála a chumhdach, lena n‑áirítear glantachán luath agus déanach, ar feadh uastréimhse arna cinneadh ag an mBallstát.
Tabhair tuilleadh faisnéise maidir le méideanna na cabhrach, na modhanna ríomha agus an uastréimhse chun cabhair a dheonú i bhfoirm préimh bhliantúil in aghaidh an heicteáir:
………………………………………………………………………………………………………………………………………………………………………………
2. Deimhnigh nach ndeonófar aon chabhair le haghaidh crainn a chur i gcomhair barrscoitheadh gearruainíochta, le haghaidh crainn Nollag a chur ná le haghaidh crainn a chur a fhásann go tapa i gcomhair táirgeadh fuinnimh ná i gcomhair infheistíochtaí san fhoraoisiú nach bhfuil comhsheasmhach le cuspóirí aeráide agus comhshaoil ná le prionsabail um bainistiú inbhuanaithe foraoisí, mar a forbraíodh sna Treoirlínte Uile-Eorpacha maidir leis an bhForaoisiú agus an Athfhoraoisiú[footnoteRef:1]: [1:  Arna ghlacadh ag an gComhdháil Aireachta um Chosaint Foraoisí san Eoraip an 12-13 Samhain 2008 (https://foresteurope.org/wp-content/uploads/2016/08/Pan-EuropeanAfforestationReforestationGuidelines.pdf).] 

|_|	deimhním			|_|	ní dheimhním
3. Deimhnigh gur speicis atá in oiriúint do dhálaí comhshaoil agus aeráide an limistéir na speicis a chuirtear, agus go gcomhlíonann siad íoscheanglais chomhshaoil:
|_|	deimhním			|_|	ní dheimhním
4. Deimhnigh, agus léirigh le tuilleadh tuairiscithe agus faisnéise, go gcomhlíonann an chabhair na híosceanglais chomhshaoil seo a leanas:
|_|	(a) foraoisiú míchuí ar ghnáthóga íogaire amhail tailte portaigh agus bogaigh, agus éifeachtaí diúltacha ar limistéir ardluacha ó thaobh na héiceolaíochta de lena n‑áirítear limistéir faoi fheirmeoireacht ardluacha nádúrtha, is rudaí iad sin nach mór a sheachaint agus na speicis atá le cur á roghnú, sin agus na limistéir agus na modhanna atá le húsáid. Ar láithreáin a ainmnítear ina láithreacha Natura 2000 de bhun Threoir 92/43/CEE[footnoteRef:2] agus Threoir 2009/147/CE[footnoteRef:3] ní cheadófar ach foraoisiú atá comhsheasmhach le cuspóirí bainistíochta na láithreán lena mbaineann agus a comhaontaíodh leis an údarás de chuid an Bhallstáit atá i gceannas ar chur chun feidhme an chláir Natura 2000; [2:  EUR-Lex - 31992L0043 - GA - EUR-Lex (europa.eu)]  [3:  EUR-Lex - 32009L0147 - GA - EUR-Lex (europa.eu)] 

|_|	(b) trí roghnú speiceas crann, cineálacha crann, éicitíopaí crann agus bunáitíochta crann, cuirfear san áireamh an gá atá ann le hathléimneacht in aghaidh an athraithe aeráide agus tubaistí nádúrtha, agus staid pheideolaíoch agus hidreolaíoch an limistéir lena mbaineann, mar aon leis an ngné ionrach a d’fhéadfadh a bheith ag na speicis faoi dhálaí áitiúla mar atá sainithe ag na Ballstáit. Ní mór é a bheith de cheangal ar an tairbhí an fhoraois a chosaint agus a chaomhnú ar a laghad le linn na tréimhse ina n‑íoctar an phréimh as ioncam talmhaíochta a tarscaoileadh agus as cothabháil. Caithfidh na nithe seo a leanas a bheith i gceist leis an méid sin – aire, tanú nó féarach, mar is iomchuí, ar mhaithe leis an bhforbairt a dhéanfar ar an bhforaois san am atá amach romhainn, sin agus an iomaíocht le fásra luibheach a rialú, agus carnadh an ábhair scrobarnaí inlasta a sheachaint. Maidir le speicis a fhásann go tapa, ní mór do na Ballstáit íosteorainn ama agus uasteorainn ama roimh leagan crann a shainiú. Ní mór gan an íostréimhse a bheith níos lú ná 8 mbliana agus ní mór gan an uastréimhse a bheith níos faide ná 20 bliain;
|_|	(c) i gcásanna nach féidir coinne a bheith leis, de dheasca droch-dhálaí ithreach, comhshaoil nó aeráide, lena n‑áirítear díghrádú an chomhshaoil, go mbunófaí cumhdach foraoise mar a shainmhínítear i gcomhréir leis an reachtaíocht náisiúnta is infheidhme de thoradh speicis ilbhliantúla adhmadacha a chur, féadfaidh an Ballstát lena mbaineann cead a thabhairt don tairbhí cumhdach fásra adhmadaigh eile a bhunú amhail toir agus toim atá in oiriúint do na dálaí áitiúla. Ní mór don tairbhí an leibhéal céanna cúraim agus cosanta a áirithiú agus is infheidhme maidir le foraoisí; 
|_|	(d) i gcás oibríochtaí foraoisithe a chruthóidh foraoisí a mbeidh méid iontu is mó ná tairseach áirithe, tairseach a shaineoidh na Ballstáit, is éard a bheidh san oibríocht ná ceachtar den dá ní seo a leanas:
(i)	speicis a chur atá oiriúnaithe go héiceolaíoch agus/nó speicis a chur atá athléimneach in aghaidh an athraithe aeráide sa limistéar bithgheografach lena mbaineann, agus a bhfuarthas amach, trí mheasúnú tionchar, nach gcuireann siad an bhithéagsúlacht ná seirbhísí éiceachórais i mbaol, ná go bhfuil tionchar diúltach acu ar shláinte an duine; nó 
(ii)	meascán de speicis crann lena n‑áirítear 10 % ar a laghad de chrainn leathanduilleacha de réir achair, nó íosmhéid trí speiceas nó cineál crann ina mbaineann 10 % ar a laghad den limistéar leis an speiceas is lú líon. 
5. Cuir déine na cabhrach in iúl:………………………………………………………….. 
Tabhair faoi deara gurb amhlaidh, de bhun phointe (508) de na Treoirlínte, go gcaithfidh déine na cabhrach gan dul thar 100 %.
|_|	Cabhair le haghaidh bunú, athghiniúint nó athchóiriú córas agrafhoraoiseachta. 
(Roinn 2.1.2 de na Treoirlínte)
1. Deimhnigh go bhféadfar cabhair a dheonú chun córais agrafhoraoiseachta a bhunú mar a shainmhínítear i bpointe (33)(10) de na Treoirlínte. 
|_|	deimhním			|_|	ní dheimhním
Tabhair tuairisc ar an mbeart cabhrach:
…………………………………………………………………………………………………………………………………………………………………………………………
2. Cuir in iúl an mbaineann na costais incháilithe leis na nithe seo a leanas:
|_|	(a) bunú, athghiniúint nó athchóiriú córais agrafhoraoiseachta.
|_|	(b) préimh bhliantúil in aghaidh an heicteáir le haghaidh cothabhála. 
3. Sainigh fad na huastréimhse a íocfar préimh bhliantúil in aghaidh an heicteáir le haghaidh cothabhála:
…………………………………………………………………………………………………………………………………………………………………………………………
4. Cuir déine na cabhrach in iúl:………………………………………………………….
Tabhair faoi deara gurb amhlaidh, de bhun phointe (513) de na Treoirlínte, go gcaithfidh an chabhair gan dul thar 100 % de na costais incháilithe.
5. Cuir in iúl an t‑uaslíon agus an t‑íoslíon crann atá le cur in aghaidh an heicteáir, agus léirigh go gcuirtear san áireamh leis sin na dálaí áitiúla peidichlíomacha agus comhshaoil, speicis foraoiseachta, agus an gá atá ann le húsáid talmhaíochta inbhuanaithe na talún a áirithiú.
…………………………………………………………………………………………………………………………………………………………………………………………
|_| Cabhair le haghaidh damáiste d’fhoraoisí a chosc agus a athchóiriú. 
	(Roinn 2.1.3 de na Treoirlínte)

1. Cuir in iúl an mbaineann na costais incháilithe leis na nithe seo a leanas:
|_|	(a) bonneagar cosanta a bhunú (i gcás toitbhearnaí, féadfaidh costais chothabhála a bheith cumhdaithe leis an gcabhair freisin);
Deimhnigh nach ndeonófar aon chabhair le haghaidh gníomhaíochtaí a bhaineann le talmhaíocht i limistéir a chumhdaítear le gealltanais agra‑chomhshaoil‑aeráide dá dtagraítear i gCuid II, Roinn 1.1.4 de na Treoirlínte.

|_|	deimhním			|_|	ní dheimhním

|_|	(b) gníomhaíochtaí coisctheacha áitiúla ar mionscála in aghaidh dóiteán nó guaiseacha nádúrtha eile, lena n‑áirítear na costais a bhaineann le húsáid ainmhithe féaraigh agus le hiompar na n‑ainmhithe;

|_|	(c) áiseanna faireacháin agus trealamh cumarsáide a bhunú agus a fheabhsú i dtaca le dóiteáin foraoise, lotnaidí, speicis choimhthíocha ionracha agus galair;
[bookmark: _Ref84869009]|_|	(d) athchóiriú a dhéanamh ar acmhainneacht fhéideartha foraoiseachta a ndearnadh damáiste di de dheasca dóiteán, tubaistí nádúrtha, teagmhais dhíobhálacha aeráide atá inchurtha le tubaistí nádúrtha, teagmhais dhíobhálacha aeráide eile, lotnaidí plandaí, speicis choimhthíocha ionracha, teagmhais thurraingeacha agus teagmhais a bhaineann leis an athrú aeráide.
Deimhnigh gurb amhlaidh, i gcás inar féidir nasc leis an athrú aeráide a chur i leith damáiste a tharla de bharr teagmhais dhíobhálacha aeráide atá inchurtha le tubaiste nádúrtha nó lotnaidí plandaí nó speicis choimhthíocha ionracha, go bhféachfaidh na tairbhithe le bearta oiriúnúcháin don athrú aeráide a chuimsiú san athchóiriú, chun an damáiste agus na caillteanais a d’fhéadfadh tarlú amach anseo de thoradh teagmhais chomhchosúla a íoslaghdú:
|_|	deimhním			|_|	ní dheimhním

|_|	(e) costais na n‑infheistíochtaí a bhaineann le sláinte foraoisí a chothabháil.
2. Deimhnigh gurb amhlaidh, i gcás ina ndeonófar cabhair i bhfabhar athchóiriú a dhéanamh ar acmhainneacht fhéideartha foraoiseachta a ndearnadh damáiste di de dheasca dóiteán, tubaistí nádúrtha, teagmhais dhíobhálacha aeráide atá inchurtha le tubaistí nádúrtha, teagmhais dhíobhálacha aeráide eile, lotnaidí plandaí, speicis choimhthíocha ionracha, teagmhais thurraingeacha agus teagmhais a bhaineann leis an athrú aeráide, go mbeidh an chabhair faoi réir aitheantas foirmiúil údarás inniúil an Bhallstáit gur tharla ceann amháin ar a laghad de na teagmhais dá dtagraítear i gceist 1 (d) den phointe sin, agus faoi réir cruthúnas arna chur isteach ag na tairbhithe ar uirlisí iomchuí bainistithe riosca chun aghaidh a thabhairt ar tharlú féideartha an teagmhais dhíobhálaigh amach anseo i gcás inarb iomchuí: 
|_|	deimhním			|_|	ní dheimhním
3. I gcás cabhair le haghaidh cosc a chur le damáiste d’fhoraois de dheasca lotnaidí plandaí nó speicis choimhthíocha ionracha, tabhair fianaise eolaíoch agus aitheantas ó eagraíocht phoiblí eolaíoch maidir leis an riosca a bhaineann le tarlú na lotnaide plandaí nó an speicis choimhthíoch ionraigh. I gcás inarb ábhartha, tabhair liosta na lotnaidí a d’fhéadfadh a bheith ann mar lotnaid plandaí:
…………………………………………………………………………………………………………………………………………………………………………………………
4. Maidir leis na hoibríochtaí incháilithe a bhaineann le damáiste de dheasca dóiteáin foraoise nó oibreáin bhitheacha, deimhnigh go bhfuil na hoibríochtaí sin comhsheasmhach leis an bplean cosanta foraoisí arna bhunú ag an mBallstát, agus go háirithe leis na gníomhaíochtaí coisc agus athchóiriúcháin dá bhforáiltear sa phlean cosanta foraoisí:
|_|	deimhním			|_|	ní dheimhním
5. Deimhnigh gurb iad na limistéir foraoise a bhaineann leis an bplean cosanta foraoisí arna bhunú ag an mBallstát, agus na limistéir sin amháin, atá incháilithe i gcomhair cabhair le haghaidh dóiteáin a chosc:
|_|	deimhním			|_|	ní dheimhním
6. Deimhnigh nach ndeonófar aon chabhair i ndáil le caillteanas ioncaim a eascraíonn as dóiteáin, tubaistí nádúrtha, teagmhas díobhálach aeráide atá inchurtha le tubaistí nádúrtha, teagmhais dhíobhálacha aeráide eile, lotnaidí plandaí, speicis choimhthíocha ionracha, teagmhais thurraingeacha agus teagmhais a bhaineann leis an athrú aeráide:
|_|	deimhním			|_|	ní dheimhním
7. Cuir déine na cabhrach in iúl:………………………………………………………….
Tabhair faoi deara gurb amhlaidh, de bhun phointe (521) de na Treoirlínte, go gcaithfidh an chabhair gan dul thar 100 % de na costais incháilithe. 
De bhun phointe (522) de na Treoirlínte, is é 100 % de na costais incháilithe an teorainn atá le cabhair a dheonaítear le haghaidh na gcostas incháilithe dá dtagraítear i bpointe (515)(d) de na Treoirlínte agus le haon íocaíocht eile a fhaigheann an tairbhí, lena n‑áirítear íocaíochtaí a dhéantar faoi bhearta náisiúnta eile nó faoi bhearta eile de chuid an Aontais nó faoi pholasaithe árachais a bhaineann leis na costais incháilithe céanna.
8. An ndéanfar bearta chun róchúiteamh a chosc, go háirithe chun a áirithiú gurb é 100 % an teorainn a bheidh le cabhair a dheonaítear le haghaidh na gcostas incháilithe dá dtagraítear i bpointe (515)(d) de na Treoirlínte agus le haon íocaíocht eile a fhaigheann an tairbhí, lena n‑áirítear íocaíochtaí a dhéantar faoi bhearta náisiúnta eile nó faoi bhearta eile de chuid an Aontais nó faoi pholasaithe árachais le haghaidh na gcostas incháilithe céanna? 
|_|	déanfar			|_|	ní dhéanfar
9. Tabhair tuairisc ar na bearta dá dtagraítear sa phointe roimhe seo, ar bearta iad a ndéantar chun róchúiteamh a chosc:
…………………………………………………………………………………………………………………………………………………………………………………………
|_|	Cabhair le haghaidh infheistíochtaí lena bhfeabhsaítear athléimneacht agus luach comhshaoil éiceachóras foraoisí. 
(Roinn 2.1.4 de na Treoirlínte)
1. Cuir in iúl an mbaineann na costais incháilithe leis na nithe seo a leanas:
|_|	infheistíochtaí arb é is aidhm dóibh gealltanais chomhshaoil a chomhlíonadh d’fhonn seirbhísí éiceachórais a sholáthar;
|_|	infheistíochtaí arb é is aidhm dóibh feabhas a chur ar luach taitneamhachta poiblí na bhforaoisí agus na coillearnaí sa limistéar lena mbaineann;
|_|	infheistíochtaí arb é is aidhm dóibh cur leis an maolú ar an athrú aeráide agus le hacmhainneacht oiriúnaithe na n‑éiceachóras.
Más ann d’aon sochar eacnamaíoch go fadtéarmach, tabhair tuairisc air: 
…………………………………………………………………………………………….…………………………………………………………………………………………….
2. Cuir déine na cabhrach in iúl:………………………………………………………….. 
Tabhair faoi deara gurb amhlaidh, de bhun phointe (525) de na Treoirlínte, go gcaithfidh an chabhair gan dul thar 100 % de na costais incháilithe. 
|_| 	Cabhair le haghaidh infheistíochtaí i dteicneolaíochtaí foraoiseachta agus i dtáirgí foraoiseachta a phróiseáil, a úsáid agus a mhargú. 
	(Roinn 2.1.5 de na Treoirlínte) 
1. Cuir na costais incháilithe in iúl:
|_|	(a) infheistíochtaí lena bhfeabhsaítear an acmhainneacht fhéideartha foraoiseachta: 
|_| (i) infheistíochtaí in innealra buainte agus i gcleachtais atá neamhdhíobhálach d’ithir agus d’acmhainní;
|_|	(ii) Infheistíochtaí eile.
|_|	(b)  infheistíochtaí a bhaineann le próiseáil, úsáid agus margaíocht a chuireann le luach táirgí foraoiseachta.
2. Tabhair tuairisc níos mionsonraithe ar an mbeart:
…………………………………………………………………………………………………………………………………………………………………………… ……………
3. I gcás ina mbaineann na hinfheistíochtaí le feabhsú ar luach eacnamaíoch na bhforaoisí, tabhair údar cuí leo i ndáil leis na feabhsuithe a bhfuil coinne leo ar fhoraoisí ar ghabháltas amháin nó níos mó agus sonraigh an bhfuil infheistíochtaí in innealra buainte agus i gcleachtais atá neamhdhíobhálach don ithir agus d’acmhainní mar chuid de na hinfheistíochtaí:
…………………………………………………………………………………………….……………………………………………………………………………… ……………
4. I gcás ina mbaineann na hinfheistíochtaí le húsáid adhmaid mar amhábhar nó mar fhoinse fuinnimh, an bhfuil na hinfheistíochtaí sin teoranta do gach oibríocht oibre roimh phróiseáil thionsclaíoch?
|_|	tá			|_|	níl
5. Cuir uasteorainn na cabhrach in iúl:
|_| (a)	……% de mhéid na gcostas incháilithe;
|_| (b)	……% de mhéid na gcostas incháilithe sna réigiúin is forimeallaí nó sna hoileáin bheaga Aeigéacha;
|_| (c) 	……% de mhéid na gcostas incháilithe le haghaidh infheistíochtaí a bhfuil ceangal acu le ceann amháin nó níos mó de na cuspóirí sonracha a bhaineann leis an gcomhshaol agus leis an aeráid dá dtagraítear in Airteagal 73(4), pointe (a)(i), de Rialachán (AE) 2021/2115[footnoteRef:4].  [4:  EUR-Lex - 32021R2115 - GA - EUR-Lex (europa.eu)] 

Tabhair faoi deara gurb amhlaidh, de bhun phointe (530) de na Treoirlínte, go gcaithfidh an chabhair gan dul thar 65 % de mhéid na gcostas incháilithe. Féadfar an déine cabhrach a mhéadú go huasleibhéal 80 % le haghaidh infheistíochtaí sna réigiúin is forimeallaí nó sna hoileáin bheaga Aeigéacha agus le haghaidh infheistíochtaí a bhfuil ceangal acu le ceann amháin nó níos mó de na cuspóirí sonracha a bhaineann leis an gcomhshaol agus leis an aeráid dá dtagraítear in Airteagal 73(4), pointe (a)(i), de Rialachán (AE) 2021/2115.
|_|	Cabhair le haghaidh infheistíochtaí i mbonneagar i ndáil le forbairt, nuachóiriú nó oiriúnú na foraoiseachta. 
(Roinn 2.1.6 de na Treoirlínte)
1. Cuir na costais incháilithe in iúl:
|_|	(i) sócmhainní soláimhsithe;
|_|	(ii) sócmhainní doláimhsithe,
a bhaineann le bonneagar a bhfuil baint aige le forbairt, nuachóiriú nó oiriúnú foraoiseachta, lena n‑áirítear rochtain ar thalamh foraoise, comhdhlúthú agus feabhsú talún, digitiú na foraoiseachta, bunú saoráidí stórála, soláthar fuinnimh inbhuanaithe, éifeachtúlacht fuinnimh, soláthar agus coigilt uisce, agus úsáid beostoic in ionad innealra.
2. Cuir in iúl cé acu de na nithe seo leanas a bhaineann leis na hinfheistíochtaí i mbonneagar:
|_|	(a) forbairt foraoisí;
|_|	(b) nuachóiriú foraoisí;
|_|	(c) oiriúnú foraoisí.
3. Cuir in iúl cé acu de na nithe seo leanas atá mar chuid de na hinfheistíochtaí i mbonneagar:
|_|	(a) rochtain ar thalamh foraoise; 
|_|	(b) comhdhlúthú agus feabhsú talún;
|_|	(c) digitiú na foraoiseachta;
|_|	(d) saoráidí stórála sealadaí a bhunú;
|_|	(e) soláthar fuinnimh inbhuanaithe, éifeachtúlacht fuinnimh, soláthar agus coigilt uisce;
|_|	(f) úsáid beostoic in ionad innealra.
4. Tabhair tuairisc níos mionsonraithe ar an mbeart:
…………………………………………………………………………………………….………………………………………………………………………………;……………
5. Cuir déine na cabhrach in iúl:
|_| 	……% de chostais incháilithe na n‑infheistíochtaí neamhtháirgiúla, infheistíochtaí arb é feabhsú luacha comhshaoil foraoisí is aidhm dóibh go heisiach, agus infheistíochtaí le haghaidh bóithre foraoise, bóithre atá ar oscailt saor in aisce don phobal agus a fhónann do ghnéithe ilfheidhmeacha na foraoise; 
Tabhair faoi deara gurb amhlaidh, de bhun phointe (533) de na Treoirlínte, i gcás infheistíochtaí neamhtháirgiúla, infheistíochtaí arb é feabhsú luacha comhshaoil foraoisí is aidhm dóibh go heisiach agus infheistíochtaí le haghaidh bóithre foraoise, bóithre atá ar oscailt saor in aisce don phobal agus a fhónann do ghnéithe ilfheidhmeacha na foraoise, go gcaithfidh déine na cabhrach gan dul thar 100 % de na costais incháilithe.
|_|	……% de chostais incháilithe na n‑infheistíochtaí sna réigiúin is forimeallaí nó sna hoileáin bheaga Aeigéacha;
Tabhair faoi deara gurb amhlaidh, de bhun phointe (534) de na Treoirlínte, go gcaithfidh déine na cabhrach gan dul thar 80 % i gcás infheistíochtaí sna réigiúin is forimeallaí nó sna hoileáin bheaga Aeigéacha.
|_|	……% de chostais incháilithe na n‑infheistíochtaí a bhfuil ceangal acu le ceann amháin nó níos mó de na cuspóirí sonracha a bhaineann leis an gcomhshaol agus leis an aeráid dá dtagraítear in Airteagal 73(4), pointe (a)(i), de Rialachán (AE) 2021/2115;
Tabhair faoi deara gurb amhlaidh, de bhun phointe (534) de na Treoirlínte, go gcaithfidh déine na cabhrach gan dul thar 80 % de chostais incháilithe na n‑infheistíochtaí a bhfuil ceangal acu le ceann amháin nó níos mó de na cuspóirí sonracha a bhaineann leis an gcomhshaol agus leis an aeráid dá dtagraítear in Airteagal 73(4), pointe (a)(i), de Rialachán (AE) 2021/2115.
|_|	……% de na costais incháilithe eile.
Tabhair faoi deara gurb amhlaidh, de bhun phointe (535) de na Treoirlínte, go gcaithfidh déine na cabhrach gan dul thar 65 % de na costais incháilithe i ngach cás eile.
6. I gcás ina dtacaítear le hinfheistíochtaí i rochtain ar thalamh foraoise, cuir in iúl dlús na gcosán/na mbóithre sa limistéar lena mbaineann roimh an infheistíocht agus ina diaidh (i méadar/heicteár) …………………………………………………………….
|_|	Cabhair le haghaidh infheistíochtaí i bhfabhar caomhnú oidhreachta cultúrtha agus nádúrtha atá suite i bhforaoisí. 
(Roinn 2.1.7 de na Treoirlínte)
1. Deimhnigh go ndeonófar cabhair le haghaidh oidhreacht chultúrtha agus nádúrtha i bhfoirm tírdhreach nádúrtha agus foirgneamh, tírdhreacha agus foirgnimh atá aitheanta go foirmiúil ag údarás inniúil an Bhallstáit mar oidhreacht chultúrtha nó nádúrtha.

|_|	deimhním			|_|	ní dheimhním
2. Cuir na costais incháilithe in iúl:

|_| 	infheistíochtaí i sócmhainní inláimhsithe;

|_| 	oibreacha caipitlithe.

3. Cuir déine na cabhrach in iúl:…………………………………………………………
Tabhair faoi deara gurb amhlaidh, de bhun phointe (539) de na Treoirlínte, go gcaithfidh an chabhair le haghaidh infheistíochtaí i sócmhainní inláimhsithe gan dul thar 100 % de na costais incháilithe. 
4. Cuir méid na cabhrach le haghaidh obair chaipitlithe in iúl: …………………………………

Tabhair faoi deara gurb amhlaidh, de bhun phointe (539) de na Treoirlínte, nach mór an chabhair le haghaidh oibreacha caipitlithe a bheith teoranta do EUR 10 000 in aghaidh na bliana.

|_|	Cabhair le haghaidh ranníocaíochtaí airgeadais chuig cistí frithpháirteacha in earnáil na foraoiseachta. 
(Roinn 2.1.8 de na Treoirlínte)
1. Deimhnigh go ndeonófar cabhair do ghnóthais atá gníomhach san fhoraoiseacht:

|_|	deimhním			|_|	ní dheimhním

2. Ar chreidiúnaigh an t‑údarás inniúil an ciste frithpháirteach i gcomhréir leis an dlí náisiúnta?

|_|	chreidiúnaigh			|_|	níor chreidiúnaigh

3. An bhfuil beartas trédhearcach ag an gciste frithpháirteach i leith íocaíochtaí isteach sa chiste agus aistarraingtí amach as?

|_|	tá			|_|	níl

4. An bhfuil rialacha soiléire ag an gciste frithpháirteach lena leagtar síos freagrachtaí as aon fhiacha a thabhaítear?

|_|	tá			|_|	níl

Tabhair faoi deara gurb amhlaidh, i gcomhréir le pointe (542) de na Treoirlínte, nach mór freagraí deimhneacha a thabhairt ar cheisteanna 2, 3 agus 4 den Bhileog Faisnéise seo chun go bhformheasfaidh an Coimisiún an chabhair.

5. Ar sainíodh rialacha maidir le comhdhéanamh agus bainistiú an chiste fhrithpháirtigh, go háirithe maidir le híocaíochtaí cúitimh a dheonú agus maidir le riarachán agus faireachán a dhéanamh ar chomhlíonadh na rialacha sin?

|_|	sainíodh			|_|	níor sainíodh

6. An ndéantar foráil sna socruithe cistí frithpháirteacha maidir le pionóis i gcás mórfhaillí ar pháirt an ghnóthais?

|_|	déantar			|_|	ní dhéantar

Tabhair faoi deara gurb amhlaidh, i gcomhréir le pointe (543) de na Treoirlínte, nach mór freagraí deimhneacha a thabhairt ar cheisteanna 5 agus 6 den Bhileog Faisnéise seo chun go mbeidh an Coimisiún in ann an chabhair a fhormheas.

7. Sonraigh an damáiste a chumhdófar leis an gciste frithpháirteach a maoineofar an ranníocaíocht airgeadais lena aghaidh i bpáirt faoin mbeart cabhrach a dtugtar fógra ina leith: 

|_|	Damáiste a rinne dóiteán foraoise;

|_|	Damáiste a rinne tubaistí nádúrtha;

|_|	Damáiste a rinne teagmhais díobhálacha aeráide atá inchurtha le tubaistí nádúrtha nó de dheasca teagmhais dhíobhálacha aeráide eile; 

|_|	Damáiste a rinne lotnaidí plandaí nó speicis choimhthíocha ionracha; 

|_|	Damáiste a rinne teagmhais turraingeacha agus teagmhais a bhaineann leis an athrú aeráide mar a thagraítear i bpointe (514) de na Treoirlínte;

|_|	Damáiste a rinne ainmhithe cosanta, mar a thagraítear i Roinn 2.8.5. de na Treoirlínte;

|_|	Damáiste a dhéantar de dheasca teagmhais chomhshaoil. 

8. Deimhnigh, maidir le ranníocaíochtaí airgeadais le cistí frithpháirteacha chun cúiteamh a íoc as damáiste a dhéantar de dheasca teagmhais chomhshaoil, go n‑aithneoidh údarás inniúil an Bhallstáit go foirmiúil gur tharla teagmhais comhshaoil i gcás ina dtarlóidh teagmhas den sórt sin.

|_|	deimhním			|_|	ní dheimhním

Má dheimhnigh tú an méid sin, ar bhunaigh an Ballstát roimh ré critéir ar ar a mbonn a mheasfar an t‑aitheantas foirmiúil dá dtagraítear a bheith deonaithe?

|_|	bhunaigh			|_|	níor bhunaigh

Má bhunaigh, tabhair sonraí breise maidir leis na critéir sin a bunaíodh roimh ré:

…………………………………………………………………………………………………………………………………………………………………………………………
9. Cuir na costais incháilithe in iúl:

|_|	Na ranníocaíochtaí airgeadais chuig cistí frithpháirteacha chun cúiteamh a íoc le sealbhóirí foraoisí agus bainisteoirí foraoisí le haghaidh an damáiste dá dtagraítear i gceist 7 den Bhileog faisnéise seo, ar ranníocaíochtaí iad a bhaineann leis na méideanna a íocann an ciste frithpháirteach; mar chúiteamh airgeadais do ghnóthais atá gníomhach san fhoraoiseacht. 
	
Tabhair faoi deara nárbh ann d’aon chostas incháilithe eile.

10. Cuir uasteorainn na cabhrach in iúl:……………………………………………… 

Tabhair faoi deara gurb amhlaidh, de bhun phointe (547) de na Treoirlínte, go gcaithfidh déine na cabhrach gan dul thar 70 % de na costais incháilithe:

FAISNÉIS EILE

Cuir in iúl anseo aon fhaisnéis eile a mheastar a bheith ábhartha maidir le measúnú an bhirt lena mbaineann faoin Roinn seo de na Treoirlínte.

………………………………………………………………………………………………….

